
Replika 

Haqqında çox eşitmişdik. Rusiyanın müxtəlif telekanallarında, xüsusilə də, so-
sial şəbəkədə çıxışlarını izləmiş, məqalələrini oxumuşduq. O, şimal qonşumu-
zun ermənilərin dominantlıq etdiyi yazılı və elektron mediasında Azərbaycanın 
haqq səsini hayqırır, tarixi həqiqətlərini, ədalətli mübarizəsini fakt və arqu-
mentlərə söykənərək, təbliği üçün bütöv bir beyin mərkəzinin görə biləcəyi işi 
təkbaşına yerinə yetirir. Və bunu təkcə rusdilli auditoriyanın deyil, beynəlxalq 
ictimaiyyətin də diqqətinə operativ formada, sanballı şəkildə çatdırır. Müsa-
hibimizi siz də tanıyın: Texnika elmləri doktoru, Əməkdar elm xadimi, Rusiya 
Memarlıq və İnşaat Elmləri Akademiyasının, Azərbaycan Jurnalistlər Birliyi və 
Rusiya Federasiyası Jurnalistlər İttifaqının üzvü, publisist və ictimai xadim, 
professor Kamran Rüstəmov. Kamran müəllim Moskvada yaşayır, Bakıya 
qısamüddətli məzuniyyətə gəlib. Biz də fürsəti qaçırmayıb, onu redaksiyamıza 
dəvət etdik...    

*  *  *
± .amran müəllim, ixtisasınız tex-

niki sahə üzrədir. Amma Moskvada er-
mənilərin anti-Azərbaycan təbliğatına 
qarşı tarixçi, ədəbiyyatşünas, hətta et-
noqraf kimi fəal çıxışlar edirsiniz. Ma-
raqlıdır, texnika elmləri doktorunun si-
yasi publisist, bloqer statusunda çıxış 
etməsi çətin deyil?

– Xeyr, çətin deyil. Birincisi, ona görə 
ki, düşmənə qarşı müharibəni təkcə si-
lah-sursatla yox, həm də sözlə udmaq 
lazımdır. Əsas prinsiplərdən biri budur və 
mən bunun vacibliyini başa düşürdüm. 
Təbliğat maşını zəif olan ölkənin hərbi 
sisteminin uğur qazanması da müşkül 
olur. Konkret misal çəkmək istəyirəm. 
Azərbaycan Respublikasının Preziden-
ti İlham Əliyevin 44 günlük müharibənin 
gedişində xarici KİV-lərə verdiyi çoxsaylı 
müsahibələri zəfərin əldə edilməsində ol-
duqca böyük rol oynadı. Əslində, düzgün 
qurulmuş həmin təbliğat yaşadığı ölkədən 
asılı olmayaraq, 60 milyon azərbaycanlını 
bir araya gətirdi, yumruq kimi birləşdirdi. 

Ermənilər istər Rusiyada, istərsə də 
dünyada Azərbaycana, Türkiyəyə, İslama 
qarşı təbliğat sistemini yaxşı qurublar. Bu 
proses yüz illərdir davam edir. Onlar bi-
rinci səlib yürüşündə məhz türklərə qarşı 
çıxış ediblər. Həmin genetika bu gün də 
onların canından çıxmayıb. Biz bu sahədə 
haylara ona görə uduzurduq ki, həqiqəti 
deməyə, dünyaya çatdırmağa çətinlik çə-
kirdik. Çünki həqiqət birdir, yalan isə min. 
Ermənilərin tarixinə, ədəbiyyatına həkk 
elədikləri yalanları açmaq lazımdır. Vax-
tında Azərbaycan, Rusiya, Avropa, dünya 
ədəbiyyatını və tarixini yaxşı oxumuşam. 
Hələ 1992-ci ildə aldığım biliklərdən çıxış 
edərək saxtakar erməni alimlərinin ca-
vablarını verirdim. Haylara qarşı əsas 
fəaliyyətə 2020-ci ilin avqustunda, Vətən 
müharibəsinin başlanmasına bir ay qal-
mış başladım. İnternetdə ilk sosial platfor-
maları məhz həmin dövrdə yaratdım. 

± Bizim ermənilərin yalanla dolu 
təbliğat maşınına qarşı uzun müddət 
eႇektiv mübarizə apara bilməməyimiz 
danılmaz faktdır. ;üsusilə, beynəlxalq 
miqyasda erməni lobbisinin, diaspo-
runun qarşısına sanballı cavablar 
qoymamışıq. Amma �� günlük 9ətən 
müharibəsində bu sindrom sındırıldı. 

+əmin ideoloMi cəbhənin döyüşçülərin-
dən biri də siz olmusunuz. 2 müddət-
də erməni saytlarının feyk-xəbərlərinə 
���-dən artıq cavab yazmısınız...

– Mən onları öz silahları ilə, erməni 
mənbələrinə istinad edərək vururdum. 
Yadımdadır, o dövrdə dəvət olunduğum 
bir məclisin qonaqları, əsasən, ermə-
nilər idi. Tanıdığım ermənilərdən biri 
məndən soruşdu ki, bəs, bura gəlməyə 
qorxmadın" Ona cavab verdim ki, əgər 
ermənidən qorxsaydım, daha mən ol-
mazdım. Bizim saxtakar ermənilərə qar-
şı mübarizəmizdə əsas problem ondan 
ibarətdir ki, Rusiya cəmiyyətinin yeni 
nəslinin Azərbaycan tarixi, ədəbiyyatı, 
dövlətçiliyimiz barədə təsəvvürü yox-
dur. Təxminən 2-3 milyon erməninin 
yaşadığı Rusiyanın bütün nöqtələrində 
öz təbliğatlarını aparırlar. Bunu nəzərə 
alaraq hazırladığım məqalə və məlumat-
ları Kalininqraddan Vladivostoka qədər 

hər yerə yaymağa çalışıram. Yəni tarixi 
həqiqətləri ən müxtəlif yollarla rusdil-
li ictimaiyətə çatdırıram. O cümlədən, 
dünyanın 44 ölkəsində yaşayan ruslara 
və rusdillilərə də həmin məlumatların 
çatdırılması çox vacibdir. İstifadə etdiyim 
mənbələr isə tarixçilərin, şərqşünasların, 
ədəbiyyatçıların əsərləri olur. Onlar, bir 
növ, mənim üçün döyüşə girməyə silah 
hazırlayanlardır.  

± +iss olunur ki, dediyiniz sahələr 
üzrə güclü mütaliəniz var. ;atırlayırıq, 
9ətən müharibəsinin gedişində Ru-
siya saytlarının biri sizin haqqınızda 

“Meydanda təkbaşına döyüşən əsgər” 
ifadəsini işlətmişdi. Bunu oxumaq qü-
rurverici idi...

– Bilirsiniz, qarşınızda duran düşmən 
güclü olanda silahını yaxşı “itiləməli” olur-
san. Yəqin Zatulini, Miqranyanı, Simonya-
nı tanıyırsınız. Onların arxasında duranlar 
Rusiya siyasi elitasında yüksək mənsəb 
sahibləridir. Həmin Miqranyan 2020-ci 
ilin oktyabrında Azərbaycan rəhbərliyi 
haqqında təhqiramiz məqalə yazmışdı. 
*ecə yatmadım, onun cavabını yazdım 
və səhər saat 7 olmamış məqaləm saytda 
idi. O cavaba görə məni məhkəməyə ver-
dilər, materialı saytdan çıxartdılar, sonra 
bərpa etdirdim. Dörd dəfə eyni proses 
baş verdi, amma o cavab bu gün də ye-
rində durur. Orada tarixi fakt və arqument-
lərlə Miqranyanın cavabını elə vermişdik 
ki, ondan sonra, o, Azərbaycanın və onun 
rəhbərliyinin əleyhinə heç nə yazmadı. 
Əksinə, Miqranyan indi özünküləri söyür. 

± Dediniz ki, ermənilər Rusiyanın 
və dünyanın informasiya məkanında 
daha fəaldırlar. Sizcə, nədən bizim o 
sahə üzrə mütəxəssislərimiz haylar 
kimi operativ və çevik işləyə bilmirlər? 

– Hərbidə olduğu kimi, informasiya 
müharibəsində də baş qərargah olma-
lıdır. Bu fəaliyyəti düzüb-qoşan və is-
tiqamətləndirən mərkəzə ehtiyac var. 
Bunun üçün sadə bir mexanizm qurmaq 
mümkündür. Cənab Prezident ayrı-ayrı 
müstəvilərdə və bütün sahələr üzrə sadə 
və anlaşıqlı dildə ermənilərin cavabını 
verir. Hesab edirəm ki, onun dünyaya ün-

vanladığı tezis və mesajları Azərbaycanın 
xarici ölkələrdəki səfirlikləri, diaspor təş-
kilatları yerli dillərdə geniş yaymalıdırlar. 
Əlimizdə olan imkanlardan da yetərincə 
istifadə edə bilmirik. Burada operativlik 
əsas amildir. Baxın, bu gün səhər erməni 
saytlarında oxuduğum feyk-xəbərə cavab 
yazdım və onu minyonlarla izləyicimlə 
paylaşdım. Doğrudur, bunun həm redak-
tə, həm də tərtibat və təqdimat işlərini 
təkbaşıma görürəm. Müasir texnologiyanı 
yaxşı bilməyim karıma gəlir. Vaxt az, tələb 
çox olduğuna görə həmin material dərhal 
portala yerləşdirilməlidir. Elə günlər olub 
ki, səhər saat 6-da kompüterin arxasında 
oturmuşam, bir də axşam saat 8-də qalx-
mışam. Bəli, vahid sistemə, beyin mərkə-
zinə ehtiyacımız var. Necə ki, 44 günlük 
savaşda əsgər və zabitlərimizin düşmənə 
qarşı uğurlu əməliyyatlarını canlı olaraq 
izləyirdik, bu sistem də elə işləməlidir.     

± İdeoloMi müstəvidə görülən və qar-
şıdakı vacib işlərdən danışdınız. İcazə-
nizlə, söhbətimizi siyasi müstəviyə 
keçirərdik. Müharibədə qələbə çaldıq, 
separatçı reMimi torpağımızdan təmiz-
lədik. Bəs, 4arabağ xülyasına düşən 
ermənilər nəticədə nələri itirdilər?    

– Hesab edirəm ki, indiki mərhələnin 
tələbi ondan ibarətdir ki, ermənilərin Azər-
baycana vurduğu ziyanı hesablayıb masa 
üzərinə qoymalıyıq. Sülh danışıqlarında 
müəyyən güzəştlər ola bilər, amma baxır 
nədə. Soruşursunuz ki, ermənilər nələri 
itiriblər. Hələ o dövrdə haylar Qacar döv-
lətini satdılar ki, İrəvanı ələ keçirmək pla-
nını reallaşdırsınlar. Amma Rusiya çarı-
nın Qafqazdakı canişini Paskeviç İrəvana 
daxil olanda haylara deyib ki, bəs deyir-
diniz ki, bura xristian şəhəridir. Bu, necə 

xristian şəhəridir ki, bir dənə də olsun kil-
sə yoxdur" Məcburiyyət qarşısında qalıb, 
Paskeviçin məsləhəti ilə, axırda Rəcəb 
Əli məscidini qriqorian kilsəsinə çeviriblər. 
Haylar Osmanlı imperiyasında əla şərait-
də yaşayırdılar. Türklərə xəyanət etdilər, 
Birinci dünya müharibəsində türkləri arxa-
dan vurdular. Daha sonra da gəlib Azər-
baycanda məskunlaşdılar. Burada geniş 
imkanlara, yüksək imtiyazlara malik idilər. 
Bakının ən gözəl yerlərində yaşayırdı-
lar, rəhbər vəzifələrdə işləyirdilər, gəlirli 
sahələrdə yerləşmişdilər. Axırda nə oldu" 
Bizi də satdılar. Qətiyyən şübhə yoxdur 
ki, indi də rusları satacaqlar. Bu, normal 
hay genetikasıdır. Torpağında yer ayırana 
xəyanət etdiklərinə, çörək verəni arxadan 
vurduqlarına görə həmişə düzdə qalıblar. 
Bu gün də anlamaq istəmirlər ki, Azərbay-
cana qarşı hansısa şərtləri irəli sürməklə, 
sülhdən yayınmaqla yenə özlərini pis və-
ziyyətə salacaqlar. Məgər müharibəni biz 
başladıq" Şahmatda deyildiyi kimi, “qara-
lar başlayır və uduzurlar”. Onlar siyasətin 
şahmat taxtasında daim uduzmuş qara 
piyada fiqurları olublar. Son vaxtlar er-
mənilərə “züytutanlar” hayların Qarabağa 
qayıtması mövzusunu ortaya atıblar. Bəs 
300 minə yaxın azərbaycanlını Zəngəzu-
ra kim qaytaracaq" Bizim ora, ermənilərin 
Qarabağa qayıtması fərqli anlayışlardır. 
Ona görə ki, azərbaycanlılar Zəngəzur-
da, *öyçədə əsrlər boyu yaşayıblar və 
doğma torpaqlarına qayıdacaqlar. Amma 
haylar buraya çar I Nikolayın sərəncamı 
ilə XIX əsrdə köçürülüblər. Qarabağda er-
məni mədəni irsinin dağıdılmasından dəm 
vururlar. Məgər orada hayların mədəni irsi 
vardı" Olmayan şeyi necə dağıtmaq olar" 
Azərbaycan bu gün tarixi reallığı və tarixi 
ədaləti bərpa etməklə məşğuldur. 

± Sonuncu sualımız� sülh müqavilə-
si imzalanandıqdan sonrakı müddətdə 
ermənilərlə dinc yanaşı, birgə yaşayış 
mümkün ola bilərmi?

– Moskvada ermənilərlə tez-tez görü-
şürəm. Birinci səlib yürüşündən üzü bəri 
on əsrdir ki, onların qanlarından türklərə, 
müsəlmanlara qarşı nifrət təmizlənməyib. 
Sabah Qarabağa qayıdıb desinlər ki, sa-
lam-əleykum, biz qonşuyuq, qardaşıq, – 
boş söhbətlərdir. Bir kəlmə sözlərinə belə 
inanmıram. *etsinlər rusların verdiyi tor-
paqda yaşasınlar. Onsuz da neçə əsrdir 
ki, onların dotasiyası ilə dolanırlar. İndi 
bundan da əlləri üzülmək üzrədir. Yenə 
yeganə ümid yerləri Azərbaycan olacaq.   

*  * *
Müsahibəyə sərlövhəni “Arxa cəb-

hənin fədaisi” yazsaq da, biz Kamran 
Rüstəmovu öndə vuruşan yorulmaz və 
yenilməz döyüşçü kimi təsəvvür edirik. 
Təxminən bir ay bundan əvvəl 76 yaşı-
nı qeyd etmiş həmsöhbətimizə möhkəm 
cansağlığı, bundan sonrakı “döyüşləri”n-
də tükənməz əzm və qələbələr diləyirik. 

Söhbəti qələmə aldı�

Arxa cəbhənin fədaisi
Qarabağ savaşı zamanı Rusiya mediası onu 

“Azərbaycanın söz əsgəri” adlandırıb

Şoltsun Makrondan xəbəri varmı?
(əvvəli �-ci səhifədə)

Bəli, Kansler Şolts da Avropa vasitə-
çiliyi məntiqini qabartmaqla, Azərbaycan–
Ermənistan sülh sazişi zəminində geosi-
yasi rəqabətin sistemli xarakter aldığını 
göstərməkdədir. O deyir ki, Avropa hər 
iki ölkəni qarşılıqlı şəkildə sülhə gəlmələri 
yolunda müşayiət edəcək. Ən əsası isə 
Şolts bu müşayiətin uzun müddət davam 
edəcəyini vurğulayır. Elə bu deyimdən də 
alman siyasətçinin 2024-cü ili sülh ili kimi 
qələmə verməsindəki “ola bilər” məntiqi 
yerinə düşür və istər-istəməz şübhələr bir 
qədər də artır. Hərçənd, Şoltsun “uzun-
müddətli müşayiət” ifadəsində Avropanın 
Azərbaycan və Ermənistan arasında sülh 
sazişinin bağlanmasından sonrakı duru-
ma nəzarət trayektoriyası da nəzərə çar-
pır. Yəni, alman Kansler hesab edə bilər 
ki, tərəflərin barış mühitində gedəcək yol-
ları var. Elə bir yol ki, Şoltsun dili ilə desək, 
“bu iki qonşu ölkə arasında uzunmüddətli 
yaxşı əməkdaşlığı təmin edəcək”. Necə 
deyərlər, avazın yaxşı gəlir... 

İndi gələk, haqqında sonda söz aça-
cağımızı bildirdiyimiz məsələyə. Yəni, 
Almaniya Kanslerinin Avropa vasitəçiliyi 
xəttinə köklənərkən, nədən mütləq xəbər-
dar olmalı olduğunu diqqətə çatdırmağa. 
Diqqətə çatdıraq və deyək ki, Avropa de-
dikdə həm də Fransa nəzərdə tutulur. O 
Fransa ki, nəinki “köhnə qitə”nin, bütöv-
lükdə, kollektiv Qərbin Cənubi Qafqazda 
sülhlə bağlı bütün təşəbbüslərinə, bir növ, 
veto qoymaqla məşğuldur. Bu mənada 
ölkə prezidenti Emmanuel Makronun Av-
ropa Siyasi Birliyinin 4-cü Zirvə toplantısı 
çərçivəsində keçirdiyi mətbuat konfransı 
zamanı dilə gətirdikləri həyasızlığın ana-
tomiyasıdır. 

Haşiyə çıxaq ki, bir zamanlar Avropa 
Siyasi Birliyinə Azərbaycan və Ermənis-
tan nizamlamasının müsbət platforması 
kimi baxılırdı. Makron artıq ikinci dəfədir 
ki, bu platformanı heçə endirir. Birinci dəfə 
destruktivliyini ötən il göstərmişdi. Yada 
salaq ki, o vaxt Avropa Siyasi Birliyinin 
Zirvə toplantısı Qranadada gerçəkləşirdi. 
Fransa lideri aşkar ermənipərəst mövqe 
tutduğundan, Prezident İlham Əliyev İs-
paniyaya getməkdən imtina etmişdi. 

Onu da bildirək ki, Ermənistan ha-
kimiyyəti, Fransa və bütövlükdə, dünya 
ermənipərəstləri Qranada gündəliyini ic-
timai rəyə sırımağa cəhd göstərmişdilər. 

Onlar sözügedən qərəzli sənədi, Azər-
baycanla Ermənistan arasındakı müna-
sibətlərdə “yol xəritəsi” kimi təqdim et-
mişdilər. Təbii ki, təqdimat heç bir önəm 
daşımamış, Qranada gündəliyi mənasız 
kağız parçasına çevrilmişdi.  

Bəli, Makronun bir neçə gün öncəki 
sərsəm və hiddətli açıqlamasından sonra 
Paşinyanın nə üçün Londonda ölkəmizin 
lideri ilə görüşdən imtina etdiyi aydınlaşır. 
Çünki Nikol bütün hərəkətlərini “böyük 
bacısı” Makronla razılaşdırır, müstəqil 
addım atmır. Belə bir durumda sual ya-
ranır: Şolts Avropanın Cənubi Qafqazda 
sülh gündəmi üçün cəhdlərini necə fayda-
lı saya bilər" Axı qitə, bir növ, Fransanın 
diktəsi ilə oturub-durur. 

Əslində, suallar çoxdur. Məsələn, 
Makron “Azərbaycan 2020-ci ildə dəhşətli 
müharibəyə başladı” deməklə, ölkəmizin 
işğalçı obrazını formalaşdırır. Almaniya 
bunun qarşılığında hansı addımı atır" 
Yəni Şolts gərək qətiyyətli davransın. 
Əslində, Fransa prezidentinə “Azərbay-
can öz suveren ərazilərini geri qaytarıb” 
replikasını səsləndirən Almaniya və Avro-
panın digər ölkələri olmalıdırlar, hansısa 
sıravi şəxs yox. Əsl səmimiyyət budur. 
Ancaq biz Avropanın aparıcı ölkələrinin 
timsalında bu səmimiyyəti görürükmü" 
Təəssüf ki, yox. Əvəzində, Fransanın 
nəinki Avropanın, ümumən dünyanın sivil 
dəyərlərinə, beynəlxalq hüquqa həqarətli 
yanaşmasının şahidiyik. Bir Avropa lideri, 

o cümlədən, Şolts bildirirmi ki, Makron, 
yumşaq desək, ədalətsizdir, qərəzlidir" 
Yox!

Makron Fransanın Ermənistana silah 
verməsinə bəraət qazandırırsa və bu ad-
dımı ölkəsinin müttəfiqlərinin və tərəfdaş-
larının özlərini müdafiə etməsinə dəstəyi 
baxımından əsaslandırırsa, Şoltsun duru-
ma müdaxiləsi mütləqdir. Təkcə ona görə 
yox ki, Makron Şoltsun haqqında söz 
açdığı Avropa təşəbbüsünü heçə endirir, 
həm də dünyanın maraqlı olduğu Cənubi 
Qafqazda qorxunc geosiyasi savaşın fiti-
lini çəkmək istəyir. 

Bəli, Şolts başda olmaqla, Almaniya 
dövləti bilməlidir ki, Fransa Hərbi Hava 
Qüvvələrinə məxsus hərbi yük təyyarəsi 
dünən Zvartnots hava limanına eniş edib. 
Belə olan halda cənab Kansler 2024-cü 
ildən necə sülh gözlədiyini əsaslandır-
malıdır. Durum nəinki Almaniyanı və Av-
ropanı, bütövlükdə, kollektiv Qərbi, elə 
Birləşmiş Ştatların özünü də ciddi şəkildə 
düşündürməlidir. Düşündürürmü və ya 
düşündürəcəkmi, bunu zaman göstərə-
cək. Hələlik görünən Zvartnotsa hərbi 
təyyarənin enməsidir. Belə qənaətə gəli-
rik ki, Fransa anti-sülh ritorikasını əməli iş 
müstəvisinə gətirməkdə israrlıdır. Məhz 
buna görə də Şoltsun Makrondan xəbəri 
olmalıdır. Xəbəri varmı"..

“Ağ qarğa”larla qara oyun
Qarabağdan könüllü şəkildə Ermənistana köçən ermənilər orada özlərini na-
rahat hiss edirlər. Ermənistandan gələn maraqlı xəbərlərin içində bu məlumat 
diqqətimizi çəkdi. Belə məlum olur ki, rəsmi İrəvanın ev-eşik, iş-güc, hər cür 
təminat vəd etdiyi Qarabağ erməniləri ilə orada “ikinci sort” vətəndaşlar kimi 
davranırlar. Hayastanda “gəlmələr”in hüquqları addımbaşı pozulurmuş. Misal 
üçün, müxtəlif səbəblərə görə həbs olunan Qarabağ ermənisi azadlığa çıxdıq-
dan sonra istirahət və xidmət obyektlərinə buraxılmır, onun böyük mağazala-
ra baş çəkməsi qadağandır. Onun keçmiş işçiləri və eyni cinayət işində iştirak 
edən şəxslərlə ünsiyyəti də qadağan edilib. 

David Sarkisyan adlı separatçının 
başına gətirilənlər isə bir çox baxım-
dan daha maraqlı hekayətdir. Buradaca 
oxuculara xatırladaq ki, Sarkisyan Qa-
rabağ separatçılarının “seçkilər” adlan-
dırdığı şounun nəticəsində Xankəndinin 
“meri” olub. Şounun nümayişi 2019-cu 
il  sen     t yabrın 8-də baş tutub. Dünyanın 
heç bir ölkəsinin legitimliyini tanımadığı 
həmin “seçkilər”ə görə Sarkisyan Ermə-
nistanda heç kimdir. Amma, mer “pos-
tunda” olarkən Azərbaycanın Xankəndini 
“blokadaya alması” barədə feyk-xəbərləri 
aktiv şəkildə yayanlardan biri olub. Daim 
ərzaq, dərman, benzin çatışmazlığından 
şikayətlənən bu hay Qarabağdakı sepa-
ratçı xuntaya dünya ictimaiyyətinin şəfqə-
tini cəlb etməklə məşğul imiş.

İntəhası, yalanın və oğurluğun öm-
rünün 40 gün olduğunu unudan sarkis-
yanların iç üzü tezliklə açıldı. Keçən ilin 
sentyabrında Qarabağda keçirilən anti-
terror tədbirindən sonra oradakı ərzaq 
anbarlarının ağzına qədər ərzaqla dolu 
olduğu üzə çıxdı. Azərbaycanın Qarabağ 
bölgəsində qeyri-qanuni məskunlaşdığı 
təsdiqlənən Sarkisyanın əsas missiyası 
yerli erməniləri daim qorxu altında saxla-
maq imiş. 

Yeri gəlmişkən, Xankəndidəki xunta 
rejiminin sonuncu lideri Samvel Şahra-
manyan da Ermənistanda yaxşı günlərini 
yaşamır. Onu da gözümçıxdıya salıblar. 
Erməni mediası və bloqerlərinin yazdığı-
na görə, onun İrəvandakı çoxlu daşınmaz 
əmlakı və mülkləri əlindən alınıb.

Bu da koçaryanların, sarkisyanların, 
vardanyanların Qarabağ ermənilərinin 
hesabına əldə etdikləri haram pulların 
aqibəti. İndi Ermənistan məhkəməsinin, 
reallıqda olduğu kimi, cinayətkar adlan-
dırdığı D.Sarkisyan da onların qazdıqları 
quyunun divarlarını cırmaqlamaqdadır. 
Bu isə o deməkdir ki, Ermənistanda Qa-
rabağ xuntasının keçmiş üzvləri üçün hər 

şey heç də hamar və rahat deyil.  Vax-
taşırı bəyanatlar verən “separatçıbaşı” 
S.Şahramanyanın da başı üzərinə qara 
buludlar alıb. gz hayları tərəfindən acına-
caqlı vəziyyətə salınmış, “ağ qarğa”lara 
döndərilmiş sarkisyanlar indi layiq olduq-
ları həyatı yaşayırlar. Onların Xankəndidə 
“hakimiyyətdə” olarkən, Qarabağ ermə-
nilərinin başında hansı “qozları” sındır-
dıqlarını təsəvvür etmək belə çətindir.

İrəvanın kənardakı “züytutanları” isə 
Bakıdan əlləri qandallanmış Qarabağ 
xuntasının liderlərini azad etməyi tələb 
edir, hətta “Qarabağ ermənilərinin pozul-
muş hüquqlarının” bərpası barədə danış-
mağa cürət edirlər. Ermənistanın maskalı 
təəssübkeşlərinin cavabını Bakı deyil, 
statistika verir.

İyunun 1-nə olan məlumata görə, Qa-
rabağı könüllü tərk edən və Ermənistan-
da  məskunlaşan 17 743 erməni hava və 
quru yolu ilə ölkəni tərk edib. Onlardan 
cəmi 7 435 nəfəri geri qayıdıb. Deməli, 
“ana vətənləri”ndə “ağ qarğa”ya çevrilmiş  
Qarabağ erməniləri Ermənistanda özləri-
ni yiyəsiz və narahat hiss etdiklərinə görə 
geri qayıtmaq istəmirlər. Təbii ki, rəsmi 
İrəvan bu barədə susur. Bu faktın özü də 
onun ikiüzlülüyünə dəlalət edir.

